
“HIKMAH BULAN RAMADAN”.1

Marilah kita meningkatkan keimanan dan ketakwaan kepada Allah SWT
dengan bersungguh-sungguh  melaksanakan segala perintah-Nya dan
meninggalkan segala larangan-Nya. Mudah-mudahan kita akan digolongkan dalam

kalangan hamba-hamba-Nya yang beroleh kejayaan di dunia dan akhirat.

Di hari yang mulia ini, khatib akan menyampaikan khutbah yang bertajuk
“HIKMAH BULAN RAMADAN".

Firman Allah SWT dalam surah al-Bagarah ayat 183 yang dibacakan pada

awal khutbah ini bermaksud :

“Hai orang-orang yang beriman, diwajibkan atas kamu berpuasa

sebagaimana diwajibkan atas orang-orang sebelum kamu agar kamu bertakwa.”

Ini jelas sekali mengingatkan kita tentang kewajipan berpuasa dan tujuan
utama adalah untuk menjadikan kita hamba Allah SWT yang bertakwa dan ia
merupakan masa gembira kepada orang yang beriman kerana setiap saat ada
ganjaran pahala yang dijanjikan Allah SWT. Setiap hari dalam bulan Ramadan
adalah hari penuh barakah, peluang untuk menyucikan diri dan mendapat pahala
daripada Allah SWT. Rasulullah SAW sendiri merasa gembira setiap kali
kedatangan bulan ini dan kegembiraannya disampaikan pula kepada para sahabat
Baginda.

Hadis Rasulullah SAW vyang diriwayatkan daripada Salman al-Farisi

Radiallahuanhu bermaksud:

“‘Wahai umat manusia kamu sedang dinaungi bulan Ramadan yang besar
kemuliaanya, lagi berkat. Bulan yang mengandungi satu malam yang lebih baik
daripada seribu bulan (Malam lailatul gadar). Bulan yang puasanya dijadikan Allah
SWT satu perintah yang diwajibkan, dan selain daripada itu disunatkan solat sunat
Tarawih pada malam harinya.”

(Ibnu Khuzaimah).

Seterusnya Rasulullah SAW bersabda:

“‘Sesiapa yang mendekatkan diri kepada Allah dalam bulan Ramadan dengan
sesuatu dari perkara kebajikan, samalah seperti ia mengerjakan satu perintah Allah
yang diwajibkan pada bulan-bulan yang lain. Dan Sesiapa yang menunaikan satu
perkara yang diwajibkan oleh Allah pada bulan itu, samalah seperti ia menunaikan
tujuh puluh perkara yang diwajibkan Allah pada bulan-bulan yang lain.”

(Riwayat Ibn Khuzaimah).

Hadis daripada Abu Hurairah Radiallahuanhu bahawa Rasulullah SAW

bersabda lagi:

“Apabila tiba malam pertama bulan Ramadan seruan (dari langit) menyeru:
Wahai orang yang ingin berbuat kebajikan, teruskanlah (mara berbuat kebajikan),
wahai orang yang ingin berbuat kejahatan hentikanlah, bagi Allah melepaskan ramai
orang dari neraka. Seruan itu pada tiap-tiap malam.”

(Riwayat al-Tirmizi).

Bulan Ramadan ialah madrasah terbaik umat Islam bagi membina perubahan
diri sepanjang tahun. Ramadan yang bermatlamat takwa, asasnya keimanan kepada
Allah SWT melalui ibadah utama iaitu berpuasa disiang hari dan menghidupkan
malam dengan pelbagai ibadah disepanjang bulan Ramadan adalah cara utama kita
mendekatkan diri kepada Allah SWT dengan harapan Allah SWT menerima segala 14
amal ibadah kita dan sangat benar janji Allah SWT untuk melipatgandakan setiap
pahala yang dilakukan dan kemuncak sasarannya ialah pembersihan hati dari

segala dosa yang dilakukan.

Mimbar yang mulia ingin menyatakan, inilah di antara pendekatan dan
motivasi oleh Baginda SAW dalam membina keperibadian muslim sejati agar
konsep pengabdian diri kepada Allah SWT dapat direalisasikan dengan sebenarnya.
Oleh itu amat diharapkan agar dengan menghayati hikmah bulan Ramadan ini sekali | 15
lagi penekanan dapat diutamakan agar mampu mendidik umat Islam untuk menjadi
insan bertakwa. Takwa ialah nilai hidup berpandukan kepada penilaian dan piawaian
Allah SWT.

Sepanjang bulan Ramadan kita dilatih untuk membuat satu lonjakan daripada
melakukan sesuatu amalan biasa kepada luar biasa, amalan dalam penilaian
manusia kepada yang tertinggi iaitu penilaian Allah SWT. Apa sahaja perubahan
yang kita ingin lakukan sama ada ianya berkaitan persoalan hidup, penampilan diri, 16
menambah pendapatan perlulah berasaskan kepada penilian Allah SWT yang

berteraskan nilai takwa dan iman.

Justeru, segala ibadah yang dituntut sepanjang Ramadan perlulah
dilaksanakan secara ikhlas, jujur, sabar dan berdisiplin. Oleh itu, perlu diingat
bahawa segala ibadah yang dituntut pada bulan Ramadan merupakan peluang
terbaik untuk membina perubahan diri. Ingatlah, segala ibadah di bulan Ramadan
yang dilakukan dengan sempurna mampu mengawal segala kemaksiatan dunia dan
dapat mendidik jiwa menjadi lebih tenang dan membentuk diri menjadi seorang

hamba yang bertakwa kepada Allah SWT.

Marilah sama-sama kita mengimarahkan bulan Ramadan dalam membina
ketakwaan kepada Allah SWT. Penuhilah surau-surau dan masjid dengan
membawa anak-anak dan keluarga kita untuk sama-sama melaksanakan amal
ibadat di sepanjang bulan Ramadan ini. Percayalah bahawa kebersamaan kita
dalam proses pengabdian diri membuatkan syaitan merasa sukar dalam menggoda
manusia sehingga syaitan menjadi terbelenggu pada bulan Ramadan. Yakinlah
bahawa bagi mengimarahkan bulan Ramadan dengan segala ibadah dan
memperoleh ganjaran pahala yang ditawarkan oleh Allah SWT, maka jiwa kita
hendaklah diasuh dan dilatih mendekatkan diri kepada Allah SWT serta

bermujahadah melawan hawa nafsu.

Pada bulan Ramadan, tugas untuk mengawal hawa nafsu dipermudahkan
Allah SWT melalui latihan-latihan dan keistimewaan yang tersedia secara khusus
pada bulan Ramadan dengan melakukan amal ibadah. Kita juga dituntut
memperbanyakkan amal ibadah yang lain dengan mengisi ruang-ruang yang ada.
Antaranya solat sunat Tarawih bertadarus, bersedekah, membaca al-Quran,
beriktikaf, menuntut ilmu dan sebagainya. Ini penting bagi meningkatkan keimanan
dan ketakwaan kepada Allah SWT dalam usaha mencari keredhaan-Nya. Ingatlah,
amalan wajib dan sunat pada sepanjang bulan ini merupakan latih tubi insan kepada
pembersihan hati, mendisiplin anggota badan, mengukuhkan akhlak dan mencegah
penyakit.

19

Hadis daripada Abu Hurairah Radiallahuanhu bahawa Rasulullah SAW

bersabda:

“‘Sesiapa yang menghidupkan bulan Ramadan (dengan ibadah) dengan
penuh keimanan dan pengharapan (akan keredaan Allah), maka diampunkan
dosanya yang telah lalu.”

(Riwayat al-Bukhari dan Muslim).

Mengakhiri khutbah pada hari ini, marilah kita sama menghayati dan

mengambil pengajaran daripada isi kandungannya iaitu;

1. Umat Islam wajib meyakini bahawa Bulan Ramadan adalah bulan
rahmat, bulan keampunan dan bulan meningkatkan amal ibadah
kepada Allah SWT.

. Umat Islam hendaklah mengambil peluang dalam bulan Ramadan
untuk menyucikan diri dari segala dosa kecil dan besar. Semoga
selepas selesainya Ramadan, kita bagaikan kain putih yang suci
bersih dari segala kekotoran zahir dan batin.

. Umat Islam perlu mengambil kesempatan pada bulan Ramadan untuk
memperbanyakkan doa dan amalan bersedekah kepada fakir miskin
yang menjadi amalan utama baginda Rasulullah SAW di setiap bulan

Ramadan.

“Sesiapa yang beramal soleh, dari lelaki atau perempuan, sedang dia
beriman, maka sesungguhnya Kami akan menghidupkan dia dengan kehidupan
yang baik dan sesungguhnya kami akan membalas mereka, dengan memberikan

pahala yang lebih dari apa yang mereka telah kerjakan.”
(Surah An-Nahl : 97)

DB 5 B8535 ¢ N—«U N e s L;vd\ mi.l.é—\

~ 1
ij&/\.éﬂy/;:\.;-jﬁcu\ Yl/l
// o % }o}// 5580~ z5-3 ‘f‘g’/i;/
v &CJ J..or.@,ﬁ\ y)jo.\,&\x&g\.\.@w\ 2
0w - % ~ © o}//o// H’/, -5
e 0 8 & ..:: Lo % 8o _. dz
)\9 wow\ sz,ru; Lg\; rbt../o)\cw\ \j,q.slcgw\ JL/Q\.:J Lo\ ,
-] 35}0
.O‘j.ﬂ.:.gj\
Marilah sama-sama kita bertakwa kepada Allah SWT dengan melakukan
ketaatan kepada-Nya dan menjauhkan diri daripada perbuatan keji dan maksiat. 4

Ya Allah, kurniakanlah petunjuk kepada kami untuk mendirikan solat fardu

lima waktu secara berjemaah, menunaikan zakat melalui Lembaga Zakat Selangor,

mewakaf harta melalui Perbadanan Wakaf Selangor dan menginfakkan harta pada 16
Tabung Infak Jariah Umat Islam Selangor (TIJARI) dan kepada anak-anak yatim
melalui Yayasan Islam Darul Ehsan (YIDE).
Jadikanlah kami antara hamba-Mu yang menjaga amanah. Kuatkan iman
kami agar menjauhi perbuatan khianat serta jauhkan kami termasuk dalam golongan
17

yang mengabaikan tanggungjawab dan jauhi negeri dan negara kami daripada

kehancuran disebabkan perbuatan rasuah.

Serahkan tanggungjawab memimpin negara kami kepada hamba-Mu yang
amanah dan jujur serta tegas lagi berani menegakkan kebenaran dan melaksanakan
keadilan berlandaskan syariat. Jadikanlah Ya Allah masjid dan surau di Negeri
Selangor rumah-rumah-Mu yang aman, mempersatukan dan menjadi nadi kekuatan

ummah.

